
				এই পাতাটির মুদ্রণ সংশোধন করা প্রয়োজন। 
আলেকজানদারের অভিযান ܬ
র্তাহার আহবানে এক সভা আহত হয় এবং ঐ সভায় এক স্পার্ট ব্যতীত গ্রীসের সকল রাজ্যের প্রতিনিধিবর্গ একত্রীভূত হইয়া র্তাহাকে জাতীয় সৈন্যের অধিনায়করূপে পারস্য-বিজয়ে বৃত করেন । ফিলিপ পারস্যবিজয়ের জন্য বিস্তৃত আয়োজন কঁরিতেছিলেন। কিন্তু তিনি আততায়ীর আঘাতে মৃত্যুমুখে পতিত হন। মৃত্যুর পরেই ৩৩৬ পৃঃ খ্ৰীঃ আলেকজান্দার পিতৃসিংহাসন এবং সঙ্গে সঙ্গে গ্রীসের অধিনায়কত্ব অধিকার করেন। সিংহাসনাধিরোহণেব অব্যবহিত পরেই তিনি নিজেকে বিপজ্জালজড়িত দেখেন। আটালস সিংহাসন লাভে উৎসুক হইলেন ; গ্রীকগণ ডিমস্থিনিসের বাগীতায় প্ররোচিত হইয়া স্বাধীনতা-লাভে ইচ্ছুক হইলেন এবং মাসিন্দন রাজ্যের উত্তর পাশ্বস্থ বর্বরগণ রাজ্যাক্রমণে সচেষ্ট হইল। কিন্তু যুবক নরপতির ভীমবিক্রমে সবই ব্যর্থ হইল। আলেকজান্দার আটালসকে বন্দী করিয়া অতি শীঘ্রই তঁহাকে শমন সদনে প্রেরণ করিলেন। পরে, অকস্মাৎ দক্ষিণাভিমুখী হইয়া গ্ৰীকদিগের বিদ্রোহ দমন করিলেন। তৎপরে উত্তরস্থ বর্বরগণকে পরাভূত করিয়া, তাহার মৃত্যুর মিথ্যা সংবাদে উৎসাহিত থিবসের অধিবাসিগণকে পরাজিত করিয়া নগরংস এবং অধিবাসী দিগকে নৃশংসভাবে হত্যা করিলেন। এক বৎসরের মধ্যে সকল শক্রকে দমন করিয়া, তিনি ফিলিপ অপেক্ষাও পরাক্রান্ত হইয়া উঠিলেন এবং পারস্য-বিজয়ে উদ্যোগী হইলেন। মাত্র ৩০,০০০ হাজার পদাতিক ও ৪৫০০ অশ্বারোহী সহ তিনি বিপুল পারস্য-সাম্রাজ্যের অধিপতি মহাপরাক্রান্ত দারিয়াসের বিরুদ্ধে যুদ্ধযাত্ৰা করিলেন।
যে সাম্রাজ্য আক্রমণে এই স্বল্প সংখ্যক সৈন্যসহ আলেকজান্দার অগ্রসর হইলেন, পরিমাণে সেই তুসাম্রাজ্যের ল্য আর দ্বিতীয়

